
				এই পাতাটির মুদ্রণ সংশোধন করা প্রয়োজন। 
२३० }
সেই মহোৎসব ও আনন্দসময়ে বোধিসত্ত্ব-বধূ যশোধরা চন্দ্রগ্রহণসময়ে একটি কমনীয় পুত্র প্রসব করিয়াছিলেন । ৭২ ৷
রাহুল নামক সেই বালকের জন্মবিষয়ে শঙ্কিত রাজার কথায় তদীয় জননকর্তৃক শুদ্ধির জন্য শিলাসহ জলে নিক্ষিপ্ত হইয়াও বালক ভাসিয়াছিল । ৭৩ ৷
ভগবানও সপ্তাহকাল বজপর্যাঙ্কনামক আসনবন্ধদ্বারা নিশ্চলদেহ হইয়া থাকায় দেবতাগণের বিস্ময় বিধান করিয়াছিলেন ৭৪ ৷
পরমানন্দরূপ সুধাধারাদ্বারা পরিতৃপ্ত ভগবান ব্রহ্মকায়িকনামক দেবতাদ্বয়কর্তৃক বিরোধিত হইয়া বলিয়ছিলেন । ৭৫ ৷
অহে ! আমি এই সুখস্থিতিকে পূবেবই জানিয়াছি । যাহাদ্বার মুরাসুরগণের ঐশ্বৰ্য্যসুখও দুঃখগণমধ্যে পরিগণিত হয়। ৭৬।
লাবণ্যরূপ জলে প্লাবিতাঙ্গী তরুণীগণ, এবং পীযুষসিক্ত স্বৰ্গীয় সম্ভোগসকল এই সর্বত্যাগজনিত হুখের তুলনায় পাংশুবৎ নিঃসার বলিয়া গণ্য হয় ৭৭ ৷
আমি বিষয়ক্কপ বিষম ক্লেশময় সংসারপথের পথিক হইয়া সন্তপ্ত এবং ক্লান্ত হইয়াছিলাম। এখন চন্দনচ্ছায়ার স্যায় শীতল শান্তির আশ্রয় লাভ করিয়াছি, আমার এই সকল ইন্দ্রিয়ব্যাপিনী নিঋতি উৎপন্ন হইয়াছে। শান্তিরূপ শীতলবনে বিশ্রান্ত জনগণের সুখের তুলনা কোথায়ও নাই । ৭৮ |
এমন সময়ে পূণ্যবলে ত্রপুস ও ভল্লিকনামক দুইটী বণিক বহুলোক সহ সেই বনে আসিয়াছিল । ৭৯ ৷
দেবতাপ্রেরিত ঐ বণিকূদ্বয় ভগবানের নিকট আসিয়া প্ৰণিপাত পূর্বক ভিক্ষাগ্রহণের জন্য তাহাকে বলিয়াছিল। ৮০।
দয়াপরায়ণ সর্বজ্ঞ এই কথা শুনিয়া চিন্তা করিয়াছিলেন যে, পূর্বতনগণ পাত্রেতেই ভিক্ষাগ্রহণ করিয়াছেন হস্তে গ্রহণ করেন নাই । ৮১ ৷

